
Ատենախոսության թեման հաստատվել է Երևանի պետական համալսարանում: 

 

Գիտական ղեկավար՝ տնտեսագիտության դոկտոր, պրոֆեսոր՝ 

Միքայել Վարազդատի Միքայելյան 

 
 

Պաշտոնական ընդդիմախոսներ՝ 

 

 

 

 

 

տնտեսագիտության դոկտոր, դոցենտ՝ 

Հայկ Գերասիմի Մնացականյան 

տնտեսագիտության թեկնածու, դոցենտ 

Հասմիկ Նորիկի Գալստյան 

Առաջատար կազմակերպություն՝ Խաչատուր Աբովյանի անվան հայկական 

պետական մանկավարժական 

համալսարան  

 
         

Ատենախոսության  պաշտպանությունը   տեղի  կունենա  2015թ.  ապրիլի 9 – 

ին  ժամը  15:00 - ին,  Երևանի  պետական  համալսարանում  գործող  ՀՀ  ԲՈՀ –ի 

տնտեսագիտության  թիվ  015  մասնագիտական  խորհրդի  նիստում: 

 

Հասցե՝  0009,  ք.  Երևան, Աբովյան  փ.  52: 

 

Ատենախոսության     հետ     կարելի     է     ծանոթանալ     Երևանի      պետական 

համալսարանի  գրադարանում: 

 

Սեղմագիրն  առաքված է  2015թ.  մարտի 8–ին: 

Մասնագիտական խորհրդի 

գիտական քարտուղար, 

տեխնիկական գիտությունների 

դոկտոր, պրոֆեսոր՝                                                                             Ա. Հ. Առաքելյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

Ատենախոսության թեմայի արդիականությունը: Զարգացող երկրների 

ֆինանսական համակարգերում բանկերն ապահովում են տնտեսության մեջ 

կատարվող ներդրումների հիմնական մասը1: Այս փաստը թույլ է տալիս 

եզրակացնել, որ բանկային համակարգի արդյունավետությունը շղթայական 

ազդեցություն է ունենում տնտեսության մյուս ոլորտների վրա: Հետևաբար, 

բանկային համակարգը, հանդիսանալով ֆինանսական համակարգի հիմնասյունը, 

պետք է մեծ ուշադրության արժանանա պետության կողմից: ՀՀ անկախացումից 

հետո բանկերում բնակչության կողմից ներդրված գումարների կորուստները 

հատկապես էական ազդեցություն ունեցան բանկերի հետագա զարգացման վրա:  

Այս հարցերի շրջանակում առանձնահատուկ տեղ է զբաղեցնում մեր երկրի 

բանկային համակարգում մրցակցային դաշտի ապահովումը, որն իրոք կարող է 

տնտեսության զարգացման աղբյուր հանդիսանալ՝ միաժամանակ լուծելով և՛ 

սոցիալական, և՛ տնտեսական, և՛ ինչու չէ, նաև քաղաքական խնդիրներ: Իսկ 

մրցակցությունը ցանկացած բնագավառում ինքնին հանդիսանում է զարգացման և 

կարգավորման գործիք: Այն առավել արդյունավետ հանդես է գալիս մասնավոր 

սեկտորում, որտեղ գոյության և զարգացման գործընթացում տնտեսվարող 

սուբյեկտները կատարելագործվում, բարձրացնում են արդյունավետությունը և 

իրականացնում նորամուծություններ: 

Մրցակցության վերաբերյալ վերլուծությունները բոլոր ժամանակներում էլ 

համարվել են արդիական, քանի որ մրցակցությունն ինքնին պետք է ուսումնասիրվի 

շարժման մեջ և ժամանակի որոշակի սահմաններում, այսինքն այն չի հանդիսանում 

ստատիկ երևույթ, հետևաբար նույն շուկայի ուսումնասիրությունը տարբեր 

ժամանակահատվածներում կարող է ունենալ տարբեր արդյունքներ: Հաշվի առնելով 

այն փաստը, որ բանկային համակարգը առհասարակ հանդիսանում է տնտեսության 

կարևորագույն օղակներից մեկը, և վերջինիս վերաբերյալ որևէ հրապարակված 

մանրամասն վերլուծություններ չկան, բանկային շուկաներում մրցակցության 

վերաբերյալ խորը հետազոտություններն արդեն իսկ ժամանակի պահանջ են: 

                                                        
1 2013թ-ին բանկային ակտիվներ/ՀՆԱ հարաբերակցությունը հասավ 70%-ի 

Աշխարհում գոյություն ունեն բանկային համակարգում մրցակցության 

աստիճանի գնահատման բազմաթիվ ցուցանիշներ, որոնց կիրառումը 

հնարավորություն է տալիս բազմակողմանի ուսումնասիրել բանկային շուկաները, 

սակայն ՀՀ բանկային համակարգի վերաբերյալ որոշ հաշվետվություններում 

ներկայացված են պարզունակ հաշվարկներ, որոնք էական տեղեկատվություն չեն 

պարունակում: ՀՀ ԿԲ-ն, որն իրականացնում է ոլորտի կարգավորումը, 2013թ-ի «ՀՀ 

ԿԲ ֆինանսական կայունության հաշվետվությունում»2 բանկային շուկան որակել է 

որպես ցածր կենտրոնացված՝ ըստ բանկային ակտիվների, ինչն ըստ պարբերականի, 

սահմանափակում է ֆինանսական կայունության վրա կենտրոնացվածության ռիսկի 

ազդեցության հավանականությունը:  

Տվյալ ուսումնասիրության կարևորությունն ու արդիականությունը կապված 

է նաև ՀՀ և այլ երկրների բանկային համակարգերում կիրառվող մրցակցության 

ցուցանիշների օգտագործման տիրույթների ընդլայնման հետ, որը հնարավորություն 

կտա գնահատել ինչպես առկա մրցակցության աստիճանը, այնպես էլ 

ուսումնասիրել դրանց շարժման ուղղվածությունը: 

Թեմայի արդիականությունը կայանում է նաև նրանում, որ համաձայն 

2014թ. տարեվերջին ՀՀ ԿԲ-ի կողմից ընդունված որոշման, ՀՀ առևտրային բանկերի 

ընդհանուր կապիտալի նվազագույն չափը 2017թ. հունվարի 1-ից կկազմի 30 մլրդ ՀՀ 

դրամ, ներկայիս 5 մլրդի փոխարեն: Տվյալ որոշումն անշուշտ նպաստելու է բանկերի 

միացմանը և մրցակցային հարաբերությունների փոփոխմանը: Սույն աշխատության 

մեջ ներառված է նաև տվյալ միացումների հնարավոր ազդեցությունը մրցակցության 

վրա: Վերհանվել են առևտրային բանկերի միացումների ինչպես դրական կողմերը, 

այնպես էլ հնարավոր սպառնալիքները: 

Ատենախոսության նպատակն ու խնդիրները:  Ատենախոսության հիմնական 

նպատակն է՝ հիմնվելով բանկերի միջև մրցակցության աստիճանի գնահատման 

համաշխարհային փորձի վրա, հասնել ոլորտի առավել արդյունավետ 

կարգավորմանը և, առանձնացնելով ու ներկայացնելով տեսական և գործնական 

                                                        
2 ՀՀ ԿԲ ֆինանսական կայունության հաշվետվություն, 2013թ., էջ 31 

մոտեցումներ, տալ լուծումներ ՀՀ բանկային շուկաներում մրցակցության 

կարգավորման առաջ քաշված հիմնախնդիրներին:  

Այս նպատակի իրագործման համար ատենախոսության մեջ առաջ են 

քաշվել և լուծվել որոշակի խնդիրներ, որոնք իրենց հերթին կանխորոշել են 

ուսումնասիրության կառուցվածքը ու ընդհանուր տրամաբանությունը: 

Առաջին խումբ խնդիրները կապված են մրցակցության ինստիտուտի 

զարգացմանը և  բանկային համակարգում դրա առանձնահատկությանը: 

Այդ խնդիրներն են.  

 մրցակցության հայեցակարգի զարգացման պատմական ուղու 

ներկայացումը և մրցացության դասակարգումը ըստ տարբեր չափանիշների՝ 

կախված դիտարկվող շուկաների առանձնահատկություններից,  

 բանկային համակարգում մրցակցության առանձնահատկությունների 

վերհանումը և մրցակցության ձևերի հստակեցումը, 

 Հայաստանի Հանրապետության բանկային համակարգի և բանկային 

շուկաների տարանջատումը  և օրենսդրական դաշտի ուսումնասիրությունը, 

Երկրորդ խումբ խնդիրները վերաբերում են բանկային շուկաներում 

մրցակցության աստիճանի չափման մեթոդաբանությանը և դրանց հիման վրա 

շուկաների կարգավորմանը: 

Այդ խնդիրնեն են. 

 բանկային համակարգում մրցակցության աստիճանի չափման ճիշտ 

մեթոդաբանության և ցուցանիշների ընտրությունը, 

 ՀՀ բանկային շուկաներում մրցակցության աստիճանի գնահատումը և 

ստացված ցուցանիշների վերլուծությունը, 

 միջազգային փորձի կիրառմամբ՝ ՀՀ բանկաին շուկաների համար 

համապատասխան մրցակցության կարգավորման մեխանիզմների մշակումը: 

Հետազոտության օբյեկտը և առարկան: Ատենախոսության 

ուսումնասիրության օբյեկտ է հանդիսանում Հայաստանի Հանրապետության 

Բանկային համակարգը, նրա զարգացումները և պետության դերը դրա 

կարգավորման շրջանակներում:  

Ատենախոսության ուսումնասիրության առարկա է հանդիսանում 

բանկային համակարգի շուկաներում մրցակցային գործընթացները և վերջիններիս 

վրա ազդող իրավական և տնտեսական գործոնները, ինչպես նաև տնտեսական 

մրցակցության կարգավորման այնպիսի մոտեցումները, որոնք կնպաստեն 

բանկային համակարգի դերի մեծացմանը և արդյունավետության բարձրացմանը: 

Ատենախոսության տեսական, տեզեկատվական ու մեթոդական հիմքերը: 

Ատենախոսության տեսական մակարդակի ապահովման համար օգտագործվել են 

ինչպես առանձին աշխատություններ, այնպես էլ ամսագրային հոդվածներ և  

ինտերնետային աղբյուրներ: Տեսական եզրակացությունները հիմնվում են 

մրցակցության վերաբերյալ պատմական զարգացման և միջազգային փորձի վրա, 

իսկ գործնական վերլուծություներն ու եզրակացությունները հիմնված են առաջնային 

տվյալների ուսումնասիրության՝ մասնավորապես ՀՀ տնտեսության և ՀՀ առևտրային 

բանկերի հիմնական ցուցանիշների վրա: Տվյալների բազան հավաքագրվել է 

առևտրային բանկերի պաշտոնական աուդիտ անցած տարեկան 

հաշվետվություններից, մասնագիտացված վերլուծական տեղեկագրերից  և ՀՀ ԿԲ-ի 

կողմից հրապարակված հաշվետվություններից: 

Ատենախոսության գիտական նորույթը և հիմնական արդյունքները: 

Ատենախոսությունում հետազոտության և վերլուծությունների արդյունքում 

առաջադրվել են գիտական նորույթի հավակնող հետևյալ դրույթները. 

1. Հստակեցվել է բանկային շուկաներ հասկացությունը և դրա որոշման 

համար անհրաժեշտ քայլերը, որի հիման վրա տարբերակվել են 

համապատասխան շուկաներն ըստ առաջարկվող բանկային 

ծառայությունների՝ հաշվի առնելով դրանց առանձնահատկությունները: 

2. Իրականացվել են համակարգի գործունեության արդյունավետության և 

բանկային ծառայությունների առանձին շուկաների համար մրցակցության 

աստիճանի գնահատումը (տարանջատման տարբերակներ կարող են 

հանդիսանալ ինչպես վարկային շուկաներն ըստ տնտեսության ճյուղերի, 

այնպես էլ առաջարկվող ծառայություների տիպերը՝ մասնավորապես 

վարկային ծառայությունները, տրամադրվող վարկի արժույթը, ժամկետը և 

այլն):  

3. Կիրառվել է ՀՀ-ում դեռևս չօգտագործված մրցակցության աստիճանի 

գնահատման մաթեմատիկական մոդել՝ հաշվարկված բանկերի կողմից 

ստացված շահույթի հիման վրա:  

4. Հիմնավորվել է մրցակցության աստիճանի բարձրացման համար 

առևտրային բանկերի խոշորացման անհրաժեշտությունը, այդ թվում 

միացման կամ միաձուլման տեսքով՝ հաշվի առնելով բանկային 

շուկաներում տիրող իրավիճակը և բանկերի խոշորացումների արդյունքում 

մրցակցության վրա հնարավոր ազդեցությունների վերաբերյալ 

վերլուծությունը:  

 Հետազոտության արդյունքների գիտագործնական նշանակությունը: 

Ատենախոսության մեջ կատարված առաջարկությունները թույլ կտան զարգացնելու 

մրցակցային հարաբերությունների գնահատման և կարգավորման այն 

մեխանիզմները, որոնք կօգնեն առավել ճշգրիտ ուսումնասիրել բանկային շուկան և 

համապատասխան մարմիններին հնարավորություն կտան իրականացնել 

համապատասխան վարչարարություն: Չնայած այն հանգամանքին, որ տվյալ 

աշխատությունում մենք ուսումնասիրել ենք միայն բանկային համակարգում 

տնտեսական մրցակցության կարգավորման մեխանիզմները, առաջարկվող 

մեթոդները և մեխանիզմները կարող են կիրառվել ինչպես ֆինանսական 

համակարգի մյուս բաղադրիչների, և ինչու չէ նաև տնտեսության մյուս ոլորտների 

ուսումնասիրության համար:  

Ատենախոսության արդյունքների հրապարակումը: Հետազոտության 

հիմնական արդյունքներն ամփոփվել են ատենախոսության ուսումնասիրության 

շրջանակներում հեղինակի կողմից հրատարակված 4 գիտական 

աշխատություններում` 

1. Գ. Ներսիսյան, Օ. Էլչյան Մարդկային ռեսուրսների կառավարման 

արդյունավետությունը որպես ՀՀ առևտրային բանկերի մրցունակության 

պայման: Տարեգիրք 2012, Տնտեսագիտության ֆակուլտետ, Եր.: ԵՊՀ հրատ. 

2012,  էջեր 255-262   

2. Գ. Ներսիսյան, Տնտեսական մրցակցությունը ՀՀ գյուղատնտեսական 

վարկային շուկայում: Ագրոգիտություն, համար 3-4, Եր.: ԳԱՀԿ 2014, էջեր 

110-113: 

3. Գ. Ներսիսյան, Մրցակցության աստիճանը ՀՀ բանկային համակարգում. 

Պանզար և Ռոզի մոդելը: Ֆինանսներ և Էկոնոմիկա, համար 7-8, Եր.: Լիմուշ 

2014, էջեր 38-39: 

4. Գ. Ներսիսյան, Մրցակցության աստիճանը ՀՀ բանկային ոլորտի 

շուկաներում: Կրթությունը և գիտությունը Արցախում, համար 3-4, Երևան 

2014, էջեր 80-83: 

 Հետազոտության արդյունքները քննարկվել են Հայկական Տնտեսագիտական 

Միության տարեկան գիտաժողովի, ԵՊՀ Տնտեսագիտության Ֆակուլտետի 

Տնտեսագիտության Ժամանակակից Հիմնահարցեր թեմայով   միջազգային 

գիտաժողովի, ինչպես նաև ԵՊՀ տնտեսագիտության տեսության ամբիոնի 

շրջանակներում: 

Ատենախոսության կառուցվածքը և ծավալը: Ատենախոսությունը բաղկացած 

է ներածությունից, երեք գլուխներից, եզրակացություններից և 

առաջարկություններից, օգտագործված գրականության ցանկից, հավելվածներից, 

պարունակում է շուրջ 34 աղյուսակ և գծապատկեր: Ատենախոսությունը 

շարադրված է 142 մեքենագիր էջի վրա՝ ներառյալ օգտագործված գրականության 

ցանկը և հավելվածները: 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 

Ներածությունում  հիմնավորվում է ատենախոսության թեմայի 

արդիականությունը և հետազոտման հրատապությունը ՀՀ – ում, ձևակերպվում են 

հետազոտության նպատակը և խնդիրները, տրվում են հետազոտության օբյեկտը և 

առարկան, հակիրճ ներկայացվում են հետազոտության հիմնական արդյունքները և 

գիտական նորույթը, դրանց գործնական նշանակությունը, ինչպես նաև 

արդյունքների հրապարակումը, ատենախոսության կառուցվածքը ծավալը: 

 Ատենախոսության առաջին՝ «Տնտեսական մրցակցությունը եվ նրա դերը 

տնտեսական համակարգում» գլխում ներկայացված է տնտեսական մրցակցության 

ինստիտուտի   ձևավորման գործընթացը և մրցակցության դերը տնտեսական 

համակարգերում:   

Տնտեսական հարաբերությունների զարգացման ընթացքում ի հայտ եկավ 

մրցակցային պայքարի կարգավորման անհրաժեշտություն: Սկզբնական շրջանում 

կարգավորվում էին մրցակցության առանձին երևույթներ, սակայն 

կապիտալիստական տնտեսական համակարգի ձևավորման արդյունքում, երբ 

առաջացան հակամրցակցային գործընթացներ, ձևավորվեց նաև մրցակցության 

ինստիտուտը: Տնտեսական մրցակցության կարգավորման ամենահայտնի ակտերից 

է 1890թ.-ին ԱՄՆ-ում ընդունված ութ դրույթներից բաղկացած Շերմանի ակտը, որը 

համարվում է ամենահայտնի հակատրեստային օրենքը: Այն կոչված էր կանխելու 

մոնոպոլացումները, գաղտնի համաձայնությունները և գների ֆիքսումը, որոնց 

համար նախատեսվում էր ինչպես վարչական, այնպես էլ քրեական 

պատասխանատվություն: Դրան հաջորդեց Քլեյթոնի ակտը, որը կատարելագործեց 

Շերմանի ակտը ձեռնարկությունների միավորումների հարցում: 

Ի տարբերություն ԱՄՆ-ի Գերմանիայում կարտելները դիտարկվում էին 

որպես մրցակցության և գնային պատերազմների արդյունքում առաջացող 

անկայունության դեմ պայքարի գործիք և միայն 1923 թվականին կարտելների մասին 

օրենքը ներկայացվեց հիմնականում հիպերինֆլյացիայի պատճառով, քանի որ 

մտահոգություն կար, թե գնային համաձայնությունները նպաստում են գների 

բարձրացմանը: Չնայած դրան օրենքը այդ ժամանակ չէր արգելում կարտելները և 

միայն պահանջում էր գրանցվել նորաստեղծ գործակալությունում՝ վստահեցնելով, 

որ կարտելները չեն չարաշահի իրենց շուկայական իշխանությունը:  

Իսկ Մեծ Բրիտանիայում մրցակցությանը վերաբերող առաջին 

օրենսդրական ակտը Սպեկուլյացիոն Ակտն է 1919 թվականին, որի հիմնական 

նպատակն էր Առաջին Համաշխարհային պատերազմից հետո չափազանց բարձր 

գներից խուսափելը: 

Սույն գլխում ներկայացված են նաև մրցակցության երեք՝ վարքագծային, 

կառուցվածքային և ֆունկցիոնալ հայեցակարգերը և մրցակցության զարգացման 

փուլերը:  

Առաջին փուլը` մինչկապիտալիստական մրցակցության փուլն է, որը 

սկսվում է պարզունակ հասարակական կարգի ընդլայնման և հասարակ 

ապրանքների արտադրության դարաշրջանով և ավարտվում է կապիտալիստական 

հարաբերությունների առաջացմամբ3:  

Մրցակցության զարգացման երկրորդ փուլը` կատարյալ (ազատ) 

մրցակցության գերակայության փուլն է, որը սկսվում է համատարած 

կապիտալիստական հարաբերությունների զարգացմամբ  և շարունակվում է մինչև 

1870-ական թվականները4: Այդպիսի մրցակցությունը տնտեսագիտական 

գրականության մեջ ընդունված է անվանել ազատ մրցակցություն, որը կախված չէ 

պետության միջամտությունից, իսկ շուկան գործում է առանց մոնոպոլիաների:  

Մրցակցության զարգացման երրորդ փուլը` մոնոպոլիստական 

մրցակցության փուլն է, որը շարունակվել է ընդհուպ մինչև երկրորդ 

համաշխարհային պատերազմը: Այս փուլում արտադրողական ուժերի զարգացումը  

իր հետ բերեց արտադրության և կապիտալի մրցակցության անհրաժեշտություն: 

Ժամանակակից փուլում մրցակցություն առաջանում է առաջին հերթին 

խոշոր միավորումների միջև, ինչպես նաև չմոնոպոլիզացված ոլորտի 

                                                        
3 Дмитриева, М. В. Роль конкуренции в микроэкономических процессах переходного периода : 

дис. … канд. экон. наук : 08.00.01 / М. В.Дмитриева. – Волгоград : Изд-во ВолГУ, 1998. – с.24 

4 Дмитриева, М. В. Роль конкуренции в микроэкономических процессах переходного периода : 

дисертация, … канд.. экон. наук : 08.00.01 / М. В.Дмитриева – Волгоград : Изд-во ВолГУ, 1998. – 

с.24 

ընկերությունների միջև, քանի որ փաստացի չեն մնացել ամբողջությամբ 

ստանդարտացված, չտարբերակված ապրանքներ և ծառայություններ:  

Ատենախոսության երկրորդ՝ «Տնտեսական մրցակցության կարգավորման 

միջազգային փորձը եվ առանձնահատկությունները բանկային շուկաներում» գլխում 

ներկայացված են տնտեսական մրցակցության առանձնահատկությունները 

բանկային ոլորտում և միջազգային փորձը՝ մասնավորապես ԵՄ-ի, ԱՄՆ-ի և ՌԴ-ի 

օրենսդրական դաշտերը: 

Ընդհանուր առմամբ դիտարկելով բանկային ոլորտի շուկաները՝ կարելի է 

առանձնացնել մրցակցության մի քանի տեսակ, ինչպիսիք են` 

1. Վաճառողների մրցակցություն: Տվյալ դեպքում բանկային 

ծառայությունների իրացման ավելի մեծ ծավալ ապահովելու համար 

մրցակցությունն է: 

2.  Միջճյուղային և ներճյուղային մրցակցություն: Քանի որ բանկային 

գործը առանձին ճյուղ չէ, այլ տնտեսության ոլորտ, որը ներառում է զանազան 

ճյուղեր, հետևաբար այս դասակարգումը վերաբերում է նաև նրան: Վարկային 

ինստիտուտի տեսանկյունից բանկային ճյուղերը հանդես են գալիս որպես իրացման 

շուկաներ: Դրանցից են վարկային շուկա, ներդրումների շուկա, ծառայությունների 

շուկա (վճարահաշվարկային սպասարկման ճյուղ, այլ ծառայություններ): Բանկային 

միջճյուղային մրցակցության կարող է տեղի ունենալ կապիտալի մի ճյուղից մյուս` 

ավելի շահութաբեր ճյուղ, թափանցելու միջոցով: Օրինակ գյուղատնտեսության 

ոլորտը ֆինանսավորելու փոխարեն կապիտալը հոսում է ավելի եկամտաբեր և քիչ 

ռիսկային արդյունաբեության ոլորտ: Նման խնդրի ժամանակ հիմնականում 

կապիտալի հոսքը ապահովում են խոշոր ընկերությունների ընդլայնման շնորհիվ, 

որոնք մտնում են գործունեության նոր ոլորտ և, լինելով վստահելի գործընկեր, 

կարողանում են ներգրավել վարկային միջոցներ այդ ոլորտների համար: 

3. Գնային և ոչ գնային մրցակցություն: Գնային մրցակցությունը 

հիմնականում իրականացվում է հիմնականում տոկոսադրույքերի փոփոխման 

միջոցով: Սակայն այստեղ հարկավոր է նշել, որ բանկային ծառայությունների գները 

կարող են տարբեր լինել նաև բանկի վարկանիշից և հուսալիությունից ելնելով: Իսկ 

ոչ գնային բանկային մրցակցությունն առաջին հերթին կախված է մատուցվող 

ծառայությունների որակից: Այդ իսկ պատճառով արևմտյան գիտնականների մոտ 

առաջ եկավ բանկային գործում ծառայությունների որակի չափանիշների որոշման 

խնդիրը և ներկայումս գոյություն ունեն դրանց որոշման համար որոշակի 

մոտեցումներ: Քյոլնի քաղաքային խնայդրամարկղի մասնագետները մշակել են 

որակի չափանիշների երկու մոտեցում` հաճախորդի տեսանկյունից և բանկի 

տեսանկյունից: Հաճախորդի տեսանկյունից որակի չափանիշներ են հանդիսանում 

սպասարկման արագությունը, գործողությունների իրականացման 

հրատապությունը, սխալների և թերացումների առկայությունը, բանկերի 

աշխատանքի ժամերը, խորհրդատվության որակը և այլն5: 

Ֆինանսական շուկաների` այդ թվում բանկային ոլորտի կարգավորման 

մոտեցումներից առանձնացվում են ամերիկյանը և եվրոպականը, որոնք, չնայած 

ունենալով որոշ տարբերություններ, սակայն իրականացվում են սպառողների 

շահերի պաշտպանության, այդ թվում նաև նրանց ընտրելու հնարավորության 

ապահովման, շուկայական տնտեսությունում ապրանքների և ծառայությունների 

ազատ տեղաշարժման, մրցակիցների համար շուկայի հավասար մատչելիության 

ապահովուման նպատկով: Եթե ԱՄՆ-ում մրցակցության համար պատասխանատու 

մարմինները հանդիսանում են՝ Առևտրի Ֆեդերալ Հանձնաժողովը (US Federal Trade 

Commission) և ԱՄՆ Արդարադատության վարչության հակատրեստային 

վարչությունը (U.S.Department of Justice,  Antitrust Division), ապա ԵՄ-ում 

մրցակցության համար պատասխանատու մարմինը ԵՄ Հանձնաժողովն է: 

                                                        
5 Галлямов Ф.Ф., Азбука банковского менеджмента, с. 2 

http://www.justice.gov/atr/index.html

ԵՄ մրցակցության իրավունքը ուղղված է 4 հիմնական ուղղությունների 

կարգավորման վրա, որոնք են` 

1. հակամրցակցային համաձայնագրեր և կարտելներ, 

2. գերիշխող դիրքի չարաշահում, 

3. համակենտրոնացումներ, միավորումներ (Միավորումների մասին 

Կանոնակարգ 139/2004),  

4. պետական օժանդակություն: 

Հարկ է նշել, որ ԱՄՆ-ում ԱՄՆ Արդարադատության վարչությունը, ըստ 

HHI ինդեքսի, տարանջատում է շուկայի համակենտրոնացման 3 մակարդակ և 

համապատասխանաբար որոշում է ընկերությունների միացման հարցը: 

 Ոչ համակենտրոնացված – երբ տվյալ շուկայում HHI-ը 1000-ից ցածր է. այս 

դեպքում ընկերությունների միացումը խնդրահարույց չի համարվում,  

 Չափավոր համակենտրոնացված – երբ տվյալ շուկայում HHI -ը 

տատանվում է 1000-1800-ն ընկած տիրույթում. այս պարագայում 

Արդարադատության վարչությունը մանրամասնորեն գնահատում է՝ ինչ 

հակամրցակցային հետևանքների կարող է հանգեցնել տվյալ միացումը, 

 Բարձր համակենտրոնացված - երբ տվյալ շուկայում HHI-ը գերազանցում է 

1800-ը. այս դեպքում յուրաքանչյուր գործարք, որը բարձր կենտրոնացված շուկայում 

ավելացնում է HHI-ը ավելի քան 100 միավորով, հանդիսանում լուրջ 

հակամրցակցային ազդակ: 

ՌԴ-ում  1999 թվականից գործում էր ֆինանսական շուկաների մրցակցության 

պաշտպանության մասին առանձին օրենք, սակայն 2006 թվականի հունիսից սկսած 

այն կորցրեց իր արդիականությունը, քանի որ հաստատվեց մրցակցության 

պաշտպանության դաշնային օրենքը: Օրենքի 5.7 հոդվածով6 սահմանվում է, որ 

ֆինանսական շուկաներում՝ այդ թվում բանկային համակարգում, գերակա դիրք 

ունենալու մասին փաստի որոշումը կայացվում է կառավարության կողմից, որը 

                                                        
6 «ФЕДЕРАЛЬНЫЙ ЗАКОН О ЗАЩИТЕ КОНКУРЕНЦИИ РФ», 2006г 

համագործակցում է ՌԴ Կենտրոնական բանկի հետ: Միակ սահմանափակումը այն 

է, որ շուկայի տաս տոկոս մասնաբաժին ունեցող բանկը չի կարող ճանաչվել 

գերիշխող դիրք ունեցող: Օրենքի մնացած հոդվածներով ֆինանսական 

ծառայությունները նույնականացվում են այլ ապրանքների և ծառայությունների հետ: 

Ընդհանուր օրենքով գերիշխող դիրք է համարվում նաև շուկայի հիսուն տոկոս 

մասնաբաժնից ավել ունենալը այն պարագայում, եթե չի ապացուցվել, որ այդ դիրքը 

չի խոչընդոտում մրցակցությանը:  

Ատենախոսության երրորդ՝ «Տնտեսական մրցակցությունը ՀՀ բանկային 

ոլորտում» գլխում ուսումնասիրվել է ՀՀ բանկային ոլորտում տնտեսական 

մրցակցության իրավական կարգավորման դաշտը և տնտեսական մրցակցության 

իրավիճակը՝ մրցակցության մի շարք ցուցանիշների հաշվարկի միջոցով, որը նաև 

հիմք է տալիս առավել արդյունավետ և նպատակաուղղված կարգավորել բանկային 

շուկաներում մրցակցությունը:  

Հայաստանում տնտեսական մրցակցության պաշտպանությունը 

իրականացվում է Տնտեսական Մրցակցության Պաշտպանության Պետական 

Հանձնաժողովի (ՏՄՊՊՀ) կողմից, սակայն բանկային ոլորտի կարգավորող է 

հանդիսանում նաև Կենտրոնական Բանկը (ԿԲ):  

2012թ. դեկտեմբերի 28-ին թիվ 1/1393Լ որոշմամբ ՀՀ ԿԲ նախագահի կողմից 

ընդունվել է «Ֆինանսական ծառայությունների ոլորտում համապատասխան շուկայի 

սահմանման ուղեցույց»՝ ըստ այդմ համապատասխան շուկայի որոշումը պետք է 

իրականացնել 3 փուլով` 

1. Սկզբնական փուլում որոշվում է ապրանքային շուկան 

2. Այնուհետև սահմանվում է աշխարհագրական շուկա 

3. Եվ վերջապես համապատասխան շուկան որոշվում է հաշվի առնելով 

ապրանքային շուկայի և աշխարհագրական շուկայի համադրությունը 

Տվյալ ուղեցույցը կարող էր էականրեն օգնել ՏՄՊՊՀ-ին իրականացնել 

հետազոտություն բանկային շուկաներում մրցակցության վերաբերյալ, սակայն 

վերջինիս կայքէջում որևէ ուսումնասիրություն հրապարակված չէ: 

Բանկային ոլորտում մրցակցության վերաբերյալ պատկերացում կազմելու 

նպատակով գնահատվել է ինչպես ամբողջ բանկային համակարգում 

համակենտրոնացման աստիճանը այնպես էլ վերլուծվել են մի շարք բանկային 

շուկաներ՝ դրանք տարանջատելով վարկային և ոչ վարկային շուկաների ու 

ենթաշուկաների: 

Աղյուսակ 1 

ՀՀ առևտրային բանկերի ակտիվների շուկայում համակենտրոնացման 

աստիճանը 2010-2013թթ համար* 

  2010թ. 2011թ. 2012թ. 2013թ. 

CR3 30% 29% 29% 30% 

CR5 46% 46% 47% 48% 

HHI 668 671 673 701 

*հաշվարկները իրականացվել են հեղինակի կողմից 

Աղյուսակից կարող ենք տեսնել, որ հաշվարկված ցուցանիշները գտնվում են ցածր 

մակարդակի վրա, ինչը խոսում է շուկայում թույլ համակենտրոնացման և բարձր 

մրցակցության մասին: Սակայն եթե դիտարկենց ժամանակային շարքը, ապա կարող 

ենք նկատել, որ վերոնշյալ երեք ցուցանիշներն էլ վերջին տարիներին ունեցել են 

համակենտրոնացման աստիճանի աճ, որը վկայում է բանկային համակարգում 

խոշորացումների մասին: 

Աղյուսակ 2 

ՀՀ առևտրային բանկերի շահույթների համակենտրոնացման 

աստիճանները 2010-2013թթ համար* 

 

2010թ. 2011թ. 2012թ. 2013թ. 

CR3 38% 45% 43% 42% 

CR5 54% 60% 64% 64% 

HHI 807 972 1067 1043 

*հաշվարկները իրականացվել են հեղինակի կողմից 

Համաձայն աղյուսակի՝ առաջատար երեք բանկերի շահույթների 

տեսակարար կշիռն ընդհանուր շահույթում նվազել է, սակայն որից օգտվել են ոչ թե 

ավելի փոքր բանկերը, այլ առաջատար հինգ բանկերից վերջին երկուսը, որն էլ 

պայմանավորել է Հերֆինդալ-Հիրշմանի ինդեքսի 2010-2012թթ-ի աճը, իսկ 2013թ-ի 

նվազումը չնչին է եղել: 

Այսպիսով, քանի որ բանկային շահույթն ավելի շատ է 

համակենտրոնացված, քան բանկային ակտիվները և որ  երկու չափորոշիչներում էլ 

առաջատար են նույն հինգ բանկերը (ԱԿԲԱ-Կրեդիտ Ագրիկոլ Բանկ, Ամերիա Բանկ, 

Էյջ-Էս-Բի-Սի Հայաստան Բանկ, ՀԲԲ, ՎՏԲ Հայաստան Բանկ),  կարող ենք ասել, որ 

բանկային ակտիվները և բանկային շահույթը ոչ համամասնական է բաշխված, և 

խոշոր բանկերը ապահովում են համեմատաբար ավելի մեծ շահույթ՝ այսինքն կարող 

ենք խոսել խոշոր բանկերի մոտ մասշտաբի դրական էֆեկտի կամ նրանց կողմից 

հակամրցակցային տնտեսվարման միջոցով ավելի մեծ շահույթ ապահովելու մասին: 

Գծապատկեր 1  

ՀՀ առևտրային բանկերի վարկային շուկաների համակենտրոնացման 

աստիճանները (CR3) 2010-2013 թթ-ին* 

*հաշվարկները իրականացվել են հեղինակի կողմից 

Ինչպես տեսնում ենք, 2013 թ-ին ներկայացված վեց վարկային շուկաներից 

չորսում նախորդ տարվա համեմատ գրանցվել է շուկայի համակենտրոնացման 

աստիճանի աճ, ընդ որում դրանցից երեքը չափավոր աստիճանի 

համակենտրոնացված են՝ գյուղատնտեսություն, տրանսպորտ և ծառայութուն: 

Վարկային շուկաների վերաբերյալ առավել մանրամասն տեղեկություն 

ստանալու համար անհրաժեշտ է դրանք դասակարգել ըստ դրանց տրամադրման 

նպատակների, արժույթի և գումարի չափի, ժամկետայնության, որոնք ըստ էության 

ձևավորում են տարբեր շուկաներ: Սակայն տեղեկատվության բացակայության 

պատճառով այդպիսի վերլուծությունը դառնում է գրեթե անհնարին: 

Վերջապես տվյալ գլխում մրցակցության գնահատման համար կիրառվել է 

մրցակցության աստիճանի գնահատման Պանզար և Ռոսի մոդելը, որը հիմնված է 

շահույթի մաքսիմալացման կանոնի վրա: Այն ընդունում է –∞-ից 1 արժեքը: 

Այդպիսով, երկարաժամկետ հավասարակշռության ժամանակ բանկի եկամուտը 

պետք է փոխվի նույն տոկոսով ինչ ծախքերը, այսինքն՝ H=1: Մոնոպոլիստական 

մրցակցության ժամանակ հասույթները կաճեն ավելի քիչ՝ 0<H<1, իսկ մոնոպոլիայի 

դեպքում ռեսուրսների գների աճը չի արտացոլվի եկամուտի վրա կամ նույնիսկ 

կնվազեցնի այն` H≤0: Սույն մոդելի հավասարումը ունի հետևյալ տեսքը. 

Ln(TRit)=α+β1Ln(Pfit)+β2Ln(PIit)+β3Ln(PKit)+β4Ln(ETAit)+β5Ln(TAit)+β6Ln(Y1it)+β7L

n(Y2it)+εit, , որտեղից H= β1+β2+β3 

Ուսումնասիրվել է ՀՀ 21 առևտրային բանկերի տվյալների պանելային շարքը հինգ 

տարիների՝ 2009-2013թթ համար: Ստացված ռեգրեսիոն անալիզի ցուցանիշներն են՝ 

Աղյուսակ 3 

Պանզար և Ռոսի մոդելի ռեգրեսիոն վերլուծություն* 

Multiple R 0.73532595 Standard 

Error 

0.24888746 

R Square 0.60363907 Observations 105 

Adjusted R Square 0.36060271   

*հաշվարկները իրականացվել են հեղինակի կողմից 

Ստացված արդյունքները ցույց են տվել, որ 2010-2013թթ-ին ինչպես և 

աշխարհի մյուս երկրների բանկային համակարգերում ցուցանիշը 

համապատասխանել է մոնոպոլիստական մրցակցությանը: Բացի այդ տվյալ մոդելի 

միջոցով կարող ենք գնահատել բանկային միավորումների հետևանքը 

եկամտաբերության վրա: Համձայն որի, TA-ը (ընդհանուր ակտիվներ) և ETA-ը 

(սեփական կապիտալի մասը ընդհանուր ակտիվներում դրական են եղել, ինչը 

վկայում է դրանց և եկամտաբերության աճի ուղիղ կապի մասին:  

Ատենախոսության «Եզրակացություն» բաժնում ձևակերպվել են հիմնական 

եզրահանգումներն ու առջարկությունները, որոնցից մասնավորապես առանձնացվել 

են. 

1. Բանկային ակտիվները և բանկային շահույթը ոչ համամասնական են 

բաշխված, ինչը խոսում է շուկայում մասշտաբի դրական էֆեկտի մասին: 

2. Բանկային մրցակցության գնահատումը  հարկավոր է իրակնացնել ըստ 

բանկային շուկաների և տարաբնույթ չափորոշիչների կիրառմամբ: 

Վարկային շուկաները պետք է տարանջատել ըստ նպատակայնության, 

ժամկետայնության, վարկի տրամադրման արժույթի և այլ էական 

հատկանիշների:   

3. Բանկային շուկաները գնում են դեպի խոշորացման, ինչը կարող է 

հանգեցնել մրցակցության թուլացման  (HHI, CR, PR model) 

4. Բանկերի ակտիվների կամ կապիտալի մեծացումը՝ հետևաբար և  բանկային 

խոշորացումները կնպաստեն եկամտաբերության աճին: 

5. Փոքր բանկերի միացումները կամ միաձուլումները կարող են նպաստել 

մրցակցության ուժեղացմանը  

6. Հարկավոր է մանրամասն ուսումնասիրել միացող բանկերի շուկաները, 

որպեսզի հնարավորինս մեղմվի բանկային որոշ շուկաներում 

համակենտրոնացումների չափից ավելի գոյացմումը 

НЕРСИСЯН ГЕВОРГ АРМЕНОВИЧ 

ПРОБЛЕМЫ УПРАВЛЕНИЯ ЭКОНОМИЧЕСКОЙ КОНКУРЕНЦИИ В БАНКОВСКОЙ 

СИСТЕМЕ РА 

Диссертация на соискание ученой степени кандидата экономических наук по 

специальности  08.00.01 - "Общая экономика". 

Защита диссертации состоится на заседании специализированного совета 015 по 

экономике  ВАК  РА  действующем в  ЕГУ  9-го  апреля,  2015 года в 15:00 часов по 

адресу: г. Ереван 0009, ул. Х. Абовяна 52. 

РЕЗЮМЕ 

Банковская система является одной из важнейших отраслей экономики РА, так как в 

2014 году доля банковских активов в ВВП превысила 60%-ов, а в финансовой системе - 

90%-ов. Конкуренция в банковской сфере может значительно повлиять на 

эффективность работы банков и поэтому изучение проблем управления 

экономической конкуренции является актуальным. Второй причиной актуальности 

работы является то, что в конце 2014 года ЦБ РА повысил норматив общего капитала 

банков с 5-и до 30-и млрд. драмов, что повлияет на конкурентные отношения между 

банками, таким образом, изучение этих проблем являются неотложными. И наконец, 

показатели оценкиконкуренции в банковской системе очень скудны, поэтому 

необходимо использовать новые и более продвинутые показатели.  

Целью диссертационного исследования является достижение более эффективного 

управления сектором и предоставление решения выдвинутых проблем. 

В соответствии с целью исследования в диссертации были поставлены и решены 

следующие задачи: 

1. Представление пути развития концепции конкуренции 

2. Распознание специфики конкуренции в банковской системе и уточнение 

видов конкуренции 

3. Подбор соответствующих  методов и показателей изучения конкуренции на 

банковских рынках 

4. Классификация и оценка банковских рынков в РА и изучение 

законодательной базы  

5. Разработка механизмов управления конкуренцией банковских рынков, в том 

числе изучение влияния банковских объединений. 

Научная новизна данного исследования состоит в следующем: 

1. Было уточнено понятие банковских рынков и предложены шаги для их 

определения, на основе чего были классифицированы соответствующие 

рынки с учетом их специфики.  

2. Была проведена оценка степени конкуренции банковских услуг и 

эффективности деятельности. 

3. Была использована математическая модель для оценки конкуренции, 

основанная на правиле максимизации прибыли. 

4. Была обоснована необходимость увеличения коммерческих банков для 

улучшения конкуренции, в том числе консолидации банков.  

Результаты проведенных в диссертации исследований и анализа можно разделить на 

две группы. Первая группа относится к корректировке методики изучения 

конкуренции, следовательно, может быть использована в теоретических 

исследованиях. Вторая группа результатов относится к административным вопросам 

органов защиты конкуренции, и таким образом, может использоваться для 

практических действий со стороны ЦБ и Государственной комиссии по защите 

экономической конкуренции  (ГКЗЭК). 

NERSISYAN GEVORG ARMEN 

ISSUES OF THE ECONOMIC COMPETITION MANAGEMENT IN THE BANKING 

SYSTEM OF ARMENIA 

The resume of the dissertation submitted for the pursuing of the PhD of Economics in the 

field 08.00.01 “General Economics”. 

The defense of the dissertation is to be carried out at the meeting of the Specialized Council 

015 in Economics SSC of RA acting at the YSU on April 9, 2015 at 15:00 at the address as 

follows: 0009 Yerevan, 52 Abovyan str. 

RESUME 

The banking system is one of the most important sectors of the economy of Armenia due to 

the fact that in 2014 the share of bank assets in GDP exceeded 60%s, and in the financial 

system - 90%s. Competition in the banking sector can significantly affect the performance of 

the banks and therefore the study of management issues of economic competition is 

important. The second reason is the decision of the Central Bank in the end of 2014 

toincrease the rate of total capital of banks from 5 to 30-billion. drams, which will affect the 

competitive relationships between the banks, thus, the study of these problems is urgent. 

And finally, the indicators ofcompetition assessment in the banking system is very poor, so 

it is necessary to use new and more advanced ones. 

The purpose of the thesis is to achieve more effective management of the sector and provide 

solutions to the presented issues. 

In accordance with the purpose of the study the following taskswere set and solved: 

1. Presentation of the way of the competition concept development 

2. Recognition of the specificity of competition in the banking system and clarification of 

the types of competition 

3. Selection of the appropriate methods and indicators for the study of competition in 

banking markets 

4. Classification and assessment of the banking markets of Armenia and the study of the 

legislative framework 

5. Development of mechanisms of the competitionmanagement of the banking markets, 

including the study of the influence of banking associations. 

The scientific novelty of this study is as follows: 

1. The concept of banking markets was specified, and steps for its determinationwere 

suggested, on the basis of which relevant marketswere classified in accordance with their 

specificity. 

2. The degree of competition of banking services and performance efficiency were assessed. 

3. The competitionwas assessed with a mathematical model, based on the rule of profit 

maximization. 

4. The necessity of increasing the number of commercial banks to enhance competition, 

including the consolidation of banks, was proved. 

The results of the research and analysis in the thesiscan be divided into two groups. The first 

group relates to the adjustment of competition study methods, therefore, can be used in 

theoretical studies. The second group of results relates to the administrative matters of the 

protection of competition authorities, and thus, can be practically used by the Central Bank 

and the State Commission for Protection of Economic Competition (CPEC). 

 


